
బలిని దానమువేఁడి బలిమిఁ బెంపొంది

కొలిచి ముజ్జగములు గొన్నపాదములు

మకరతోరణదీప్తి  మరగి సంపంగి

నికరంపు దండగా నీటొందు నిగ్గు 20 

కనుగొన్న భక్తలోకముల కానంద

మొనరించు సోయగ ముల్లసిల్లంగ

[1]నంౙనచల లక్ష్మి యమరురూపమున

నంజనాచలసీమ నలరు పెన్  వేల్పు

కొలఁదికాని వరాలకును వరాలిచ్చి

మెలుసుబేరము లాడు మేటివర్తకుఁడు

వడ్డికాసుకు కాన్సువలయు గొడ్డాండ్ర

కడ్డిచేయ కొసంగు నాటలవాఁడు

తలనీలములుడించి తగువైన సిరులు

కలకెత్తి యనుచు వింతల యెమ్మెకాఁడు 
30 

కురువ దను గుఱించి కుమ్మరి మట్టి

విరులఁ బెట్టిన మెచ్చి వెసవిఱ్ఱవీఁగి

పుడమి రెండు నిజాంఘ్రి పూజననిధుల

నిడువిరుల్ దిగువగా నెదనెంచు జాణ

ఆమటిమ్రొక్కుల కలరి దాసులకు

కామితార్థములిచ్చు కరుణాపయోధి

తాతకుఁ దాతయై తానొక్క మనుజుఁ

దాత నీళ్ళని వేఁడు తచ్చనకాఁడు

జనములందఱుఁ జూడ సంపంగి చెట్టు

ననువుగా నడిపించు నైంద్రజాలికుఁడు
40 



	↑ వ్రా.ప్ర. అంజనాచల



వ్రా. ప్ర. అంజనాచల

		 ఈ పేజీలో చివరి మార్పు 8 మార్చి 2022న 19:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

